
TURIZM SOHASIDA MEHMONXONA 
XIZMATLARNING MILLIY TURIZM 

IQTISODIYOTIDAGI FUNKSIYASI VA 
XUSUSIYATLARI
Mir-Jafarova Aziza Javoxirovna

“Ipak yo‘li” turizm va madaniy meros xalqaro universitetining
mustaqil tadqiqotchisi

Annotatsiya: Mehmonxona xizmatlari jahon iqtisodiyotining yetakchi va barqaror rivojlanayotgan tarmoqlaridan biri 
hisoblanadi. Mazkur maqolada turizm sohasida mehmonxona xizmatlarining milliy turizm iqtisodiyotidagi o‘rni, asosiy 
funksiyalari hamda o‘ziga xos xususiyatlari ilmiy yondashuvlar asosida tahlil qilingan. Tadqiqot davomida mehmonxona 
xizmatlarining turizm infratuzilmasini rivojlantirishdagi, xizmatlar bozorini kengaytirishdagi va iqtisodiy samaradorlikni 
oshirishdagi ahamiyati yoritib berilgan. Olingan natijalar milliy turizm iqtisodiyotida mehmonxona xizmatlarini rivojlantirish 
zarurligini asoslab beradi.

Kalit soʻzlar: iqtisodiyot, turizm, turist, xizmat, mehmonxona, global, servis, joylashtirish, xalqaro, tashish, dam olish, 
daromad, tadbirkorlik, eksport.
Abstract: Hotel services are regarded as one of the leading and steadily developing sectors of the global economy. 
This article analyzes the functions and key characteristics of hotel services within the national tourism economy based 
on scientific approaches. The study highlights the role of the hotel sector in the development of tourism infrastructure, 
expansion of the service market, and enhancement of economic efficiency in tourism. The findings substantiate the 
importance of hotel services as a fundamental component for the sustainable development of the national tourism 
economy.

Key words: economy, tourism, tourist, service, hotel, global, hospitality, accommodation, international, transportation, 
recreation, income, entrepreneurship, export.
Аннотация: Гостиничные услуги являются одной из ведущих и динамично развивающихся отраслей мировой 
экономики. В данной статье на основе научных подходов анализируются функции и особенности гостиничных услуг 
в системе национальной туристической экономики. В ходе исследования раскрыта роль гостиничного сектора 
в развитии туристической инфраструктуры, расширении рынка услуг и повышении социально-экономической 
эффективности туризма. Полученные результаты подтверждают значимость гостиничных услуг как ключевого 
фактора устойчивого развития национальной туристической экономики.

Ключевые слова: экономика, туризм, турист, услуга, гостиница, глобальный, сервис, размещение, международный, 
транспортировка, отдых, доход, предпринимательство, экспорт.

K I R I S H
Mehmonxona xizmatlari jahon iqtisodiyotining yetakchi va barqaror rivojlanayotgan tarmoqlaridan biri 

hisoblanadi. Shu munosabat bilan O‘zbekistonda turizm sektorini modernizatsiya qilish va izchil rivojlantirishga 
alohida e’tibor qaratilmoqda. Xususan, turizmning doimiy va barqaror rivojlanishini ta’minlash maqsadida zarur 
qonunchilik hamda me’yoriy-huquqiy baza yaratilmoqda va mustahkamlanmoqda. Shu bilan birga, chet eldan 
keladigan turistlarga xalqaro standartlarga muvofiq mehmonxona xizmatlarini ko‘rsatish, shuningdek, sayyohlik 
faoliyatiga nisbatan hurmat va e’tibor muhitini shakllantirish ustuvor vazifalardan biri sifatida belgilangan.

Mazkur yo‘nalishdagi asosiy maqsad turizm sohasini tezkor va samarali rivojlantirish, jahon andozalariga 
mos infratuzilmalarni barpo etish hamda xalqaro hamkorlik aloqalarini kengaytirishdan iborat. Bundan tashqari, 
mamlakatda jozibador turistik yo‘nalishlarni rivojlantirish orqali ijtimoiy-iqtisodiy sharoitlarni yaxshilash ham 
ushbu strategik maqsadlar doirasiga kiradi.

M A V Z U G A  O I D  A D A B I Y O T L A R  S H A R H I
Bugungi kunga kelib, turizm xizmatlari bozori ilmiy paradigmasida mehmonxona xizmatlari sohasi hamda 

mehmonxona xizmatlari sifati tushunchalari keng qo‘llanilmoqda. Jahon olimlari ushbu tushunchalarga turli ilmiy 
yondashuvlar asosida turlicha ta’riflar berib, ularning mazmun-mohiyatini har xil jihatlardan yoritib kelmoqdalar.

Xususan, K. Proxorov o‘z tadqiqotlarida mehmonxona xizmatlarini moddiy shaklga ega bo‘lmagan, biroq 
foydali va samarali faoliyat natijasi sifatida namoyon bo‘ladigan mahsulotlar sifatida tavsiflaydi [1]. Ushbu 
yondashuv mehmonxona xizmatlarining nomoddiy xususiyatini ochib berishi bilan ahamiyatlidir. Bu borada 
G. Mazurning qarashlari esa vaqt omiliga alohida urg‘u berilishi bilan ajralib turadi. Uning ta’kidlashicha, 
mehmonxona xizmatlarini iste’mol qilish jarayoni, odatda, ularni ishlab chiqarish bilan bir vaqtda sodir bo‘ladi va 
mazkur xizmatlar saqlash hamda jamg‘arish imkoniyatiga ega bo‘lmagan nomoddiy ne’matlar hisoblanadi [2].

T A D Q I Q O T  M E T O D O L O G I YA S I
Mazkur tadqiqotda turizm sohasida mehmonxona xizmatlarining milliy turizm iqtisodiyotidagi o‘rni, roli va 

asosiy funksiyalarini aniqlash maqsadida kompleks ilmiy yondashuvlardan foydalanildi. Tadqiqot jarayonida 
umumilmiy tahlil va sintez, mantiqiy xulosalash, qiyosiy tahlil hamda statistik tahlil usullari qo‘llanildi. Nazariy 
bosqichda mehmonxona xizmatlarining mohiyati hamda ularning o‘ziga xos xususiyatlari bo‘yicha mahalliy va 
xorijiy olimlarning ilmiy qarashlari tizimli ravishda tahlil qilindi.

Empirik tahlil jarayonida O‘zbekiston Respublikasi Davlat statistika qo‘mitasi hamda UNWTO ma’lumotlari 
asosida turistik xizmatlar hajmi, mehmonxona infratuzilmasi va joylashtirish ko‘rsatkichlarining dinamikasi 
o‘rganildi. Olingan natijalar grafik va jadval usullari yordamida umumlashtirilib, tizimlashtirildi. Tadqiqot yakunida 
mehmonxona xizmatlarini rivojlantirishga qaratilgan ilmiy-amaliy xulosalar hamda asoslangan takliflar ishlab 
chiqildi.

T A H L I L  V A  N A T I J A L A R
Turizm sohasi dunyo yalpi ichki mahsulotining taxminan 10 % ini shakllantirib, global miqyosda har 11 ish 

o‘rinidan birining yaratilishini ta’minlaydi. Shuningdek, ushbu soha jahon eksportining qariyb 6 % ini hamda 
global xizmatlar eksportining taxminan 30 % ini tashkil etib, uning jahon iqtisodiyotidagi muhim o‘rni va barqaror 
rivojlanish salohiyatini yaqqol namoyon etadi [4] (1-rasm).

1-rasm. Turizm sohasining jahon iqtisodiyotiga ta’siri [3]

Mehmonxona xizmatlari jahon iqtisodiyotining yetakchi va barqaror rivojlanayotgan tarmoqlaridan 
biri hisoblanadi. Shu munosabat bilan O‘zbekistonda turizm sektorini modernizatsiya qilish hamda izchil 
rivojlantirishga alohida e’tibor qaratilmoqda. Xususan, turizmning doimiy va barqaror rivojlanishini ta’minlash 
maqsadida zarur qonunchilik hamda me’yoriy-huquqiy bazani yaratish va mustahkamlash, chet eldan keladigan 
turistlarga xalqaro standartlarga muvofiq mehmonxona xizmatlarini ko‘rsatish hamda sayyohlik faoliyatiga 
nisbatan hurmat va e’tibor muhitini shakllantirish ustuvor vazifalar sifatida belgilangan. Mazkur yo‘nalishdagi 
asosiy maqsad turizm sohasini tezkor va samarali rivojlantirish, jahon andozalariga mos infratuzilmalarni 
barpo etish hamda xalqaro aloqalarni kengaytirishdan iborat. Shu bilan birga, mamlakatda jozibador turistik 
yo‘nalishlarni rivojlantirish orqali ijtimoiy-iqtisodiy sharoitlarni yaxshilash ham ushbu strategik maqsadlar 
doirasiga kiradi.

Turizm sohasida mehmonxona xizmatlarining milliy turizm iqtisodiyotidagi o‘rni va asosiy funksiyalari 
2-rasmda aks ettirilgan.

2-rasm. Turizm  sohasida mehmonxona xizmatlarining milliy turizm iqtisodiyotidagi  roli va funksiyasi1

O‘zbekistonda mintaqalar bo‘yicha turistik xizmatlarni ko‘rsatish muayyan moliyaviy xarajatlarni talab etadi. 
Ushbu xarajatlar tarkibida mehmonxona xizmatlari bilan bog‘liq xarajatlarning ulushi yuqori ekanligi kuzatiladi. 
Turistik xizmatlardan foydalangan tashrif buyuruvchilar soni 1 157 091 kishiga yetib, oldingi yillarga nisbatan 
barqaror o‘sish tendensiyasini namoyon etdi. Jumladan, kiruvchi turizm, ya’ni chet eldan kelgan sayyohlar soni 
237 693 kishini tashkil etib, bu mamlakatning xalqaro turizm bozoridagi mavqei mustahkamlanib borayotganidan 
dalolat beradi. Chiquvchi turizm bo‘yicha 156 636 nafar O‘zbekiston fuqarosi xorijiy sayohatlardan foydalangan.

Ichki turizm 728 581 kishi bilan eng katta ulushni egallab, aholining mamlakat ichidagi sayohatlarga bo‘lgan 
qiziqishi hamda turizm infratuzilmasining izchil rivojlanayotganini ko‘rsatadi. Mehmonxona va joylashtirish 
obyektlari soni 1 387 taga yetib, xizmatlar sohasining kengayib borayotganidan dalolat bermoqda. 2023-yilda 
mehmonxonalarda joylashtirilganlar soni 2 524 327 kishini tashkil etdi. Shundan O‘zbekiston fuqarolari 1 
349 611 kishi, MDH davlatlari fuqarolari 501 875 kishi, uzoq xorij mamlakatlari fuqarolari esa 672 841 kishini 
tashkil qilgan. Hududlar kesimida Qoraqalpog‘iston Respublikasi, Andijon, Jizzax, Toshkent va Qashqadaryo 
viloyatlarida turistik xizmatlar hajmining rejalashtirilgan ko‘rsatkichlardan yuqori sur’atlarda o‘sishi qayd etildi 
[5] (3-rasm).

 

3-rasm. Mehmonxona xizmatlarining o‘ziga xos xususiyatlari2

Mehmonxona xizmatlarining o‘ziga xos xususiyatlarini nazariy tahlilini quyidagi 1-jadvalda keltitrildi .

1	  Muallif tomonidan ishlab chiqilgan.
2	  Muallif tomonidan ishlab chiqilgan.

1-jadval. Mehmonxona xizmatlarning o‘ziga xos xususiyatlari va ularning mazmuni3

Т/r Xizmatlarning o‘ziga xos 
xususiyatlari Xususiyatlarning mazmun-mohiyati

1.

Mehmonxona xizmatlari bir 
davrning o‘zida ijtimoiy, va 
iqtisodiy tomondan ham e’tiborli 
ahamiyatga ega. 

Ishsiz aholini ish bilan taminlash, ishsizlik darajasini kamaytirish, va 
aholining daromad darajasi va yashash tarzini yaxshilash turizmning ijtimoiy 
ro‘li hisoblanadi. Iqtisodiy tomondan esa, uning mamlakat iqtisodiyotiga  
qo‘shayotgan hissasi turistik mahsulot va xizmatlarni ishlab chiqarishi hamda 
boshqa omillar bilan belgilanadi.

2.

Ayirboshlash jarayonida 
mehmonxona xizmatlarining 
moddiy shaklda namoyon 
bo‘lmasligi

Boshqa xizmat turlari kabi turistik xizmatlar ham oldi-sotdi jarayonida moddiy 
shaklda namoyon bo‘lmasdan bir vaqtning o‘zida isteʼmol qilinadi. Xizmat 
ko‘rsatuvchining xizmati uning professionalligiga mos ravishda isteʼmolchining 
ham mazkur xizmatdan qanchalik manfaatdor bo‘lishini nazarda tutadi va 
natijada har ikki tomonning umumiy saviyasiga bog‘liq bo‘ladi.

3. Mehmonxona xizmatlarini 
saqlash imkoniyatining yo‘qligi

Turistik xizmatlarni ham boshqa xizmatlar singari saqlash imkoniyati yo‘q, 
chunki u bevosita ko‘rsatilayotgan jarayonda isteʼmol qilinadi, uning sifati ham 
shu jarayonning o‘zida isteʼmolchi tomonidan baholanadi.

4.

Mehmonxona xizmatlarining 
xizmat joyida ko‘rsatilishi va 
boshqa joyga olib ketilishining 
imkoni yo‘qligi

Turizm xizmatlari nomoddiy bo‘lishi, uni saqlash va tashish imkoniyatining 
yo‘qligi hamda mazkur xizmat isteʼmol qilinadigan payt va joyida ko‘rsatilishi 
uni boshqa joyga olib ketilishining imkoni yo‘qligi bilan tavsiflanadi.

5.

Mehmonxona xizmatlarini  
taqdim qilishda mijoz, 
pravayder va turistik mahsulot 
bir vaqtning o‘zida hozir bo‘lishi

Turistik xizmatlarning yana bir ahamiyatli funksiyasi; xizmat taqdim qilish 
jarayonida xizmat ko‘rsatuvchi,   isteʼmolchi va turistik mahsulot (xizmat) bir 
paytning o‘zida hozir bo‘lishi zarurligi bilan xarakterlanadi.

6. Mehmonxona xizmatlari sifati va 
raqobatbardoshligi

Turistik xizmatlarni ko‘rsatuvchi korxona va firmalar juda yuqori tavakkalchilik 
(risk) sharoitida ishlaydi. Аgar sifatli xizmatni taʼminlay olmasa, raqobatda 
imkoniyatni boy berib qo‘yishlari ehtimoli juda baland bo‘ladi.

Mehmonxona xizmatlari bozorini samarali rivojlantirish ko‘plab o‘zaro bog‘liq jarayonlarni tizimli ravishda 
takomillashtirish orqali amalga oshiriladi. Mazkur jarayonlar xizmat ko‘rsatish sifati, boshqaruv mexanizmlari 
hamda bozor infratuzilmasining rivojlanish darajasiga bevosita ta’sir ko‘rsatadi. Shu munosabat bilan 
mehmonxona xizmatlari bozorini samarali rivojlantirishda qo‘llaniladigan eng muhim usullar va jarayonlar 
2-jadvalda tizimli ravishda keltirilgan.

2-jadval. Mehmonxona xizmatlari bozorini samarali rivojlantirish jarayonlari4

Mehmonxona xizmatlari bozorini 
samarali rivojlantirish jarayonlarlari Jarayonning mohiyati

Standartlarni belgilash

Mehmonxona xizmatlari bozorini samarali rivojlantirish uchun ma’lum 
standartlar o‘rnatilishi kerak. Ushbu standartlar xizmat ko‘rsatish usuli, 
xodimlarning xatti-harakatlari va obyektlarning tozaligi kabi elementlarni 
qamrab olishi kerak. Standartlar sanoat talablariga va mijozlar talablariga 
muvofiq belgilanishi kerak.

Mijozlardan so‘rovnomalar olish

Turizm korxonalari mijozlarning qoniqishini o‘lchash uchun so‘rovlar tashkil 
qilishi mumkin. Ushbu so‘rovlar ta’tilni tugatgan mijozlarga tajribalarini 
baholash imkonini beradi. Olingan fikr-mulohazalar xizmat sifatini yaxshilash 
uchun ishlatilishi mumkin.

Ta’lim va o‘qitish

Turizm korxonalari o‘z xodimlariga sifatli xizmat tаqdim qilish bo‘yichа 
treninglar va o‘quv dаsturlarini tаklif qilishlari kerak. Ushbu treninglar 
xodimlarga mijozlar talablarini tushunish, muloqot qilish ko‘nikmalarini oshirish 
va biznes standartlarini bilish imkonini beradi.

3	  Muallif tomonidan ishlab chiqilgan.
4	  Muallif tomonidan ishlab chiqilgan.

Doimiy rivojlantirish

Turizm sohasidagi korxonalar uchun muvaffaqiyatli bo‘lishi uchun, xizmatlar 
sifatini doimiy ravishda rivojlantirish uchun fikr-mulohazalarni tahlil qilishlari va 
takomillashtirish bosqichlarini boshlashlari kerak. Mijozlarning taqdim qilingan 
xizmatlarga oid e’tirozlarini o‘rganish, ish faoliyatini o‘lchash va baholash, 
xodimlar faoliyatini tahlil qilish kаbi usullar yordamida biznes jarayonlari 
rivojlantiriladi va xizmat sifatini yaxshilanadi.

Hamkorlik

Turistik korxonalar davlat korxonalari va davlat tashkilotlari hamda boshqa 
manfaatdor tomonlar bilan strategik hamkorlikni yo‘lga qo‘yish imkoniyatiga 
ega. Ushbu yondashuv orqali ular birgalikda sifat menejmenti jarayonlari 
va takomillashtirish tashabbuslari almashinuvida ishtirok etishlari, optimal 
amaliyotlarni amalga oshirish uchun hamkorlikda ishlashlari mumkin.

Texnologiyadan foydalanish Mehmonxona xizmatlari bozorini samarali rivojlantirishda turizm sohasidagi 
texnologiyalarga investitsiya kiritishni talab qiladi. 

Xizmat sifati tashkilotning raqobatbardoshligini belgilovchi asosiy omillardan biri hisoblanadi. Xizmat sifati 
darajasiga muntazam e’tibor qaratish tashkilotga o‘zini raqobatchilardan ajratib ko‘rsatish hamda barqaror 
raqobatdosh ustunlikka erishish imkonini beradi. Ayrim ishlab chiqarish va xizmat ko‘rsatish tarmoqlarida 
xizmat sifati mahsulot sifatiga nisbatan yanada muhim ahamiyat kasb etadi. Yuqori darajadagi xizmat sifati 
biznes yuritish xarajatlarini oshirmasdan, balki daromadlilikni ko‘paytirishning samarali omili sifatida namoyon 
bo‘ladi. Bundan tashqari, xizmat sifati mavjud hamda potensial mijozlarning takroriy xarid qilish niyatlariga ijobiy 
ta’sir ko‘rsatib, mijozlar bazasining barqaror kengayishiga xizmat qiladi. 

X U L O S A  V A  T A K L I F L A R
Olib borilgan tadqiqot natijalari turizm sohasida mehmonxona xizmatlari milliy turizm iqtisodiyotining 

muhim va strategik tarkibiy qismi ekanini tasdiqladi. Mehmonxona xizmatlari turistlarning joylashtirish hamda 
xizmat ko‘rsatishga bo‘lgan ehtiyojlarini samarali qondirish orqali turizm bozorining barqaror faoliyat yuritishini 
ta’minlaydi, yangi ish o‘rinlarining yaratilishiga zamin yaratadi hamda hududlarning ijtimoiy-iqtisodiy rivojiga 
ijobiy ta’sir ko‘rsatadi. Shu bilan birga, mehmonxona infratuzilmasining izchil kengayishi turizm xizmatlari sifati 
va raqobatbardoshligini oshirib, mamlakatning xalqaro turizm bozoridagi mavqeini mustahkamlashga xizmat 
qiladi.

Tadqiqot natijalaridan kelib chiqib, mehmonxona xizmatlarini yanada rivojlantirish maqsadida xalqaro 
standartlarni keng joriy etish, xizmat sifati ustidan doimiy va tizimli monitoring mexanizmlarini kuchaytirish 
hamda sohaga xususiy investitsiyalarni jalb qilishni rag‘batlantirish maqsadga muvofiqdir. Bundan tashqari, 
zamonaviy kadrlar tayyorlash va ularning malakasini oshirish, raqamli texnologiyalarni faol joriy etish hamda 
hududiy turizm salohiyatidan samarali foydalanish mehmonxona xizmatlari bozorining barqaror va uzoq 
muddatli rivojlanishini ta’minlaydi.

